
INSTRUKSIES EN INLIGTING 
 
1. 
 
 
 
2. 
 
3. 
 
4. 
 
5. 
 
6. 
 
7. 
 
 
8. 

Skryf jou naam en/of eksamennommer (en sentrumnommer waar van 
toepassing) in die spasie op die ANTWOORDBLAD en ANTWOORDEBOEK 
voorsien. 
 
Beantwoord AL die vrae. 
 
Beantwoord AFDELING A op die aangehegte ANTWOORDBLAD. 
 
Beantwoord AFDELING B in die ANTWOORDEBOEK. 
 
Nie-programmeerbare sakrekenaars mag gebruik word. 
 
Toepaslike wiskundige instrumente mag gebruik word. 
 
Nommer die antwoorde korrek volgens die nommeringstelsel wat in hierdie 
vraestel gebruik is. 
 
Wees baie kort indien 'n motivering of bespreking, ensovoorts verlang word. 

AFDELING A   
 
Beantwoord hierdie afdeling op die aangehegte ANTWOORDBLAD.   
 

 
Skryf slegs die woord/term vir elk van die volgende beskrywings langs die 
vraagnommer (1.1 - 1.5) neer.  By sommige vrae moet jy tussen die terme tussen 
hakies kies. 

  

 
1.1 Oseane, mere, riviere, yskappe, ensovoorts van die aarde vorm die ... sfeer.    (1) 
 
1.2 Smeltpunte, kookpunte en digthede van stowwe word as (fisiese/chemiese) 

eienskappe geklassifiseer. 
  

  (1) 
 
1.3 Die deeltjies in diamante word deur (kovalente/ioniese) bindings bymekaar 

gehou. 
  

  (1) 
 
1.4 Geabsorbeerde infrarooi straling kan 'n (fisiese/chemiese) verandering in 'n 

stof veroorsaak. 
  

  (1) 
 
1.5 Die maatstaf van die gemiddelde kinetiese energie van die deeltjies in 'n stof.    (1) 

  [5] 
 

VRAAG 1:  EENWOORD-ANTWOORDE   

VRAAG 2: PASITEMS   
 
Pas die inligting in KOLOM A by die inligting in KOLOM B deur slegs die letter (A - J) 
langs die vraagnommer (2.1 – 2.5) neer te skryf. 

  

 
 KOLOM A  KOLOM B   
 
2.1 

 
Elektronkonfigurasie van die 
Na+-ioon 

 
A 

 
aantal ongepaarde elektrone in die 
buitenste energievlak van 'n atoom 
 

  

2.2 SO
4
2 – B stikstofsiklus 

  

2.3 Valenselektrone 
 

C behoud van atome   

2.4 Chemiese reaksie 
 

D 1s2 2s2 2p6   

2.5 'n Globale siklus wat slegs uit 
fisiese veranderinge bestaan 

E sulfaat-ioon   

  F totale aantal elektrone in die buitenste 
energievlak van 'n atoom 
 

  

  G 1s2 2s2 2p6 3s2 
 

  

  H behoud van molekule 
 

  

  I sulfiet-ioon 
 

  

  J watersiklus    [5] 
 
VRAAG 3:  WAAR OF ONWAAR   
 
Dui aan of die volgende stellings WAAR of ONWAAR is.  Skryf slegs 'waar' of 'onwaar' 
langs die vraagnommer (3.1 – 3.5) neer.  Indien die stelling ONWAAR is, skryf die 
korrekte stelling neer. 

  

 
3.1 Die elektriese geleidingsvermoë van metalloïede (semi-metale) neem toe met 

'n afname in temperatuur. 
  

  (2) 
 
3.2 Ionisasie-energie is die hoeveelheid energie vrygestel deur 'n atoom in die 

gasfase wanneer 'n elektron vrygestel word. 
  

  (2) 
 
3.3 Molekule vorm omdat hulle meer stabiel as individuele atome is.    (2) 
 
3.4 Elke keer as aartappels uit 'n gedeelte van die grond geoes word, gaan 

stikstof verlore. 
  

  (2) 
 
3.5 Ontploffings kan liggaamlike skade veroorsaak omdat hulle endotermiese 

reaksies is. 
  

  (2) 
[10] 

VRAAG 4: MEERVOUDIGEKEUSE-VRAE   
 
Vier moontlike opsies word as antwoorde vir die volgende vrae verskaf.  Elke vraag het 
slegs EEN korrekte antwoord.  Kies die antwoord, wat na jou mening, die korrekte of 
beste een is, en merk die toepaslike blokkie met 'n kruisie (X). 

  

 
4.1 Water kan geklassifiseer word as 'n …   
 
 A element.   

 B verbinding.   

 C homogene mengsel.   

 D heterogene mengsel.    (3) 

 
4.2 Watter EEN van die volgende omtrent die termiese geleiding en elektriese 

geleiding van metale is WAAR? 
  

 
  Termiese geleiding Elektriese geleiding   

 A Goed Goed   

 B Goed Swak   

 C Swak Goed   

 D Swak Swak    (3) 

 
4.3 Die konfyt in 'n warm konfyttert is altyd warmer as die deeg omdat …   
 
 A deeg latente warmte uit die konfyt absorbeer.   

 B konfyt 'n hoër spesifieke warmtekapasiteit as deeg het.   

 C deeg 'n hoër spesifieke warmtekapasiteit as konfyt het.   

 D konfyt latente warmte uit die deeg absorbeer.    (3) 

 
4.4 'n Verbinding bestaan uit die ione A3+ en B2-.  'n Moontlike formule vir die 

verbinding is … 
  

 
 A A3B2.   

 B A2B3.   

 C (AB)6.   

 D 2A3B.    (3) 

4.5 Vyf-en-twintig gram (25 g) van reaktant P reageer volledig met vyf-en-veertig 

gram (45 g) van reaktant Q.  Watter EEN van die volgende stellings is 
KORREK? 

  

 
 A Die totale massa van die produkte sal gelyk aan 70 g wees.   

 B Die totale massa van die produkte plus enige ongereageerde reaktante 
sal gelyk aan 70 g wees. 
 

  

 C Die totale massa van die produkte plus enige ongereageerde reaktante 
sal minder as 70 g wees. 

  

 D Die totale massa van die produkte plus enige ongereageerde reaktante 
sal groter as 70 g wees 

  
  (3) 
[15] 

 
 TOTAAL AFDELING A:   35 
 
 
AFDELING B   
 
INSTRUKSIES EN INLIGTING 
 
1. 
 
2. 
 
3. 

Beantwoord hierdie afdeling in die ANTWOORDEBOEK. 
 
In ALLE berekeninge moet die formules en vervangings getoon word. 
 
Rond jou antwoorde tot TWEE desimale plekke af. 

  

 
 
VRAAG 5   
 
5.1 Skryf die chemiese formules vir die volgende neer:   
 
 5.1.1 Natriumchloried    (1) 
 5.1.2 Koper(II)sulfaat    (1) 
 
5.2 Wat is die huishoudelike (algemene) naam vir natriumchloried?    (1) 
 
5.3 Skryf die naam van die groep metale waaraan koper behoort, neer.    (1) 

'n Ondersoek word uitgevoer om die massa natriumchloried en koper(II)sulfaat wat in 
dieselfde volume water teen verskillende temperature kan oplos, te bepaal.  Die 
resultate word in die grafiek hieronder aangetoon. 

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Gebruik die grafiek om die volgende vrae te beantwoord:   
 
5.4 Skryf die faktor wat tydens die ondersoek konstant gehou is, neer.    (2) 
 
5.5 Watter EEN van die twee stowwe is meer oplosbaar by kamertemperatuur 

(25 °C)? 
  

  (2) 
 
5.6 Skryf die temperatuur waarby die oplosbaarheid van hierdie stowwe gelyk is, 

neer. 
  

  (2) 
 
5.7 Watter massa van die soute is by die temperatuur genoem in VRAAG 5.6 

oplosbaar? 
  

  (2) 
 
5.8 Watter gevolgtrekking kan jy oor die oplosbaarheid van koper(II)sulfaat uit die 

grafiek maak? 
  

  (2) 
[14] 

Grafiek van oplosbaarheid teenoor temperatuur 

VRAAG 6   
 

Uraan kom as twee isotopiese vorms voor: uraan-235 ( )U235
92  en uraan-238 ( )U238

92 .  
Verrykte uraan-235, wat hoogs reaktief is, word in die opwekking van elektrisiteit en in 
kernwapens gebruik.  Wanneer 'n land verrykte uraan-235 verkry, word hulle buur-
lande angstig en agterdogtig.   
 
Uraan-235 vorm ongeveer 0,7% van die totale uraaninhoud op aarde.  Stabiele uraan-
238, wat nie vir gebruik in kernreaktors geskik is nie, vorm 99,3%.   

  

 
6.1 Definieer die term ‘isotoop’.    (2) 
 

6.2 Verduidelik hoekom 238
92 U, hoewel dit meer volop is, nie as brandstof in 

kernreaktors geskik is nie. 

  
  (2) 

 
6.3 Bereken die relatiewe atoommassa van uraan.    (4) 
 
6.4 Teken die tabel in jou antwoordeboek oor.  Tabuleer EEN voordeel en EEN 

nadeel van U235
92  vir die mensdom. 

 

Voordeel van U235
92  vir die 

mensdom 
Nadeel van U235

92  vir die mensdom 

   

  
 
 
 
 
 

  (4) 
[12] 

 
VRAAG 7   
 
Kookpunte en smeltpunte van stowwe is 'n maatstaaf van die sterkte van 
intermolekulêre kragte.  Die tabel hieronder toon die smeltpunte en kookpunte van die 
hidriede van Groepe 4 (IV) en 6 (VI). 

  

 
 
 
 
 
 
 
 
 

 
 
7.1 Teken twee watermolekule.  Gebruik jou diagram om die verskil tussen 

intermolekulêre- en intramolekulêre kragte te verduidelik. 
  

  (4) 
 
7.2 Verwys na CH4 en SiH4 se kookpunte.  Watter hidried het sterker 

intermolekulêre kragte? 
  

  (2) 
 
7.3 Molekuulgrootte neem van bo na onder in 'n groep toe.  Wat is die 

verwantskap tussen kookpunt en die grootte van molekule in Groep 4 (IV)? 
  

  (2) 

Hidriede van 
Groep 4 (IV) 

Smelt- 
punt 
(°C) 

Kook- 
punt 
(°C) 

 Hidriede van  
Groep 6 (VI) 

Smelt- 
punt 
(°C) 

Kook- 
punt 
(°C) 

CH4 -182 -164  H2O 0 +100 

SiH4 -185 -112  H2S -85 -61 

GeH4 -165 -89  H2Se -60 -42 

SnH4 -150 -52  H2Te -49 -2 

7.4 Volg die kookpunte van die hidriede van Groep 6 (VI) dieselfde patroon as die 

kookpunte van die hidriede van Groep 4 (IV)?  Verduidelik jou antwoord. 
  

  (3) 
 
7.5 Skryf die fase van elke hidried van Groep 6 (VI) by kamertemperatuur (25 °C) 

neer. 
  

  (2) 
 
7.6 Water het 'n verskil van 100 °C tussen sy smeltpunt en kookpunt.  Verduidelik 

hoe hierdie eienskap nuttig is om lewe op aarde te onderhou. 
  

  (2) 
  [15] 

 
VRAAG 8   
 
Teken die tabel hieronder in jou antwoordeboek oor.  Skryf elk van die items hieronder 
onder die korrekte opskrif neer: 
 

·  Fermentasie van mieliemeel 
·  Kook van water 
·  Bak van 'n eier 
·  Verbranding van petrol 
·  Sublimasie  van droë ys 

  

 
FISIESE VERANDERINGE CHEMIESE VERANDERINGE 

  
  
  
  
  

    [5] 
 
VRAAG 9   
 
Skryf gebalanseerde chemiese vergelykings vir elk van die volgende beskrywings:   
 
9.1 Die koolstofmonoksiedgas van motorvoertuigenjins verbind met suurstofgas 

in die lug om koolstofdioksiedgas te vorm. 
  

  (3) 
 
9.2 Wanneer swaweldioksiedgas met waterdamp in die atmosfeer verbind, 

veroorsaak dit suurreën. 
  

  (3) 
 
9.3 Natuurlike gas is hoofsaaklik metaangas (CH4).  Wanneer hierdie gas in 

suurstof brand, word koolstofdioksiedgas en water gevorm. 
  

  (3) 
  [9] 

VRAAG 10   
 
Gaskoeldranke en sodawater  bevat koolsuur 
(H2CO3).  Wanneer 'n blikkie gaskoeldrank 
oopgemaak word, word water en koolstofdioksied- 
gas vrygestel.  'n Vereenvoudigde vergelyking vir 
die reaksie is: 

H2CO3(aq) �  H2O(�) + CO2(g) 
 

  

 
10.1 Is hierdie reaksie 'n sintese of 'n ontbindingsreaksie?    (1) 
 
10.2 Gebruik hierdie vergelyking en verduidelik hoekom gaskoeldranke 

winderigheid  kan veroorsaak. 
  

  (2) 
 
10.3 Sommige mense beweer dat gaskoeldranke 'n skadelike invloed op tande 

het, en tandverrotting veroorsaak.  Hoe sal jy dit ondersoek?  Sluit die 
volgende in jou verslag in: 
 

·  Die ondersoekende vraag 
·  Hoe jy hierdie ondersoek sal uitvoer (Metode) 
·  Waarvoor jy sal kyk (Resultate) 
·  Hoe jy jou resultate sal interpreteer (Gevolgtrekking) 

  
 
 
 
 
 
 

  (5) 
  [8] 

 
VRAAG 11   
 
Metaan (CH4) is 'n gas wat gevorm word as materie ontbind.    
 
11.1 Noem die Wet van Konstante Samestelling.    (2) 
 
11.2 Bereken die persentasie koolstof en waterstof in metaan.    (4) 
 
11.3 Wat behoort die persentasie samestelling van koolstof in 'n 10 g-monster 

metaangas te wees? 
  

  (2) 
  [8] 

 
 
 
 
 
 
 
 
 
 
 
 
 
 

NO RETURN NO DEPOSIT 

2 L
itres 

Ingredients: Carbonated Water, Sugar, 
Caramel, Colouring, Flavourings, 
Phosphoric Acid, Preservative – 
Sodium Benzoate, Caffeine, Artificial 
Sweetener Saccharin 

VRAAG 12   
 
Proefbuise X en Y bevat elk 20 cm3  soutsuur (HC�). 
 
Verpoeierde natriumwaterstofkarbonaat (natriumbikarbonaat, NaHCO3) word by 
proefbuis X gevoeg. 
 
Dieselfde massa natriumkarbonaat (Na2CO3) word by proefbuis Y gevoeg. 
 
Die volgende resultate word opgeteken: 

  

 
PROEFBUIS X PROEFBUIS Y 

Opbruising (borrels vorm) Opbruising (borrels vorm) 
Kleurlose oplossing Kleurlose oplossing 
Proefbuis voel warm Proefbuis voel koud 

 
12.1 In watter proefbuis vind 'n eksotermiese reaksie plaas?  Verduidelik jou 

antwoord. 
  

  (3) 
 
12.2 Voltooi en balanseer die vergelyking: 

 
Na2CO3 + HC� �  _________ + H2O + CO2 

  
 

  (3) 
  [6] 

 
VRAAG 13   
 

Tydens veeleisende oefening sweet atlete.  In hierdie proses help 
die bries (luggie) hul liggame om af te koel. 

  

 
13.1 Verduidelik die betekenis van latente warmte.    (3) 
 
13.2 Verduidelik hoe die bries atlete se liggame help om af te koel wanneer hulle 

sweet. 
  

  (2) 

13.3 Teken die onderstaande diagram in jou antwoordeboek oor.  Tydens die 

afkoelproses ondergaan die molekule 'n faseverandering.  Gebruik sirkels (� ) 
om die molekule in elke fase voor te stel.  Dui die naam van die 
faseverandering bo die pyl aan. 
 

 

  
 
 
 
 
 
 
 

  (4) 

 
13.4 Noem die hitte betrokke in die faseverandering genoem in VRAAG 13.3.    (2) 

  [11] 
 
VRAAG 14   
 
Stikstof is een van die belangrikste elemente in ons wêreld.  Die vloeidiagram 
hieronder toon hoe stikstof gebruik word om ander stikstofverbindings te berei.  
Bestudeer die diagram en beantwoord die vrae wat volg: 
   

 

  

 
14.1 Noem die gas voorgestel deur die letter A.    (2) 
 
14.2 Noem die proses voorgestel deur die letter B.    (2) 
 
14.3 Verduidelik kortliks wat jy onder die term stikstoffiksering verstaan.    (2) 
 
14.4 Wat is die belangrikheid van industriële stikstoffiksering vir mense en diere?    (3) 
 
14.5 Ammoniumnitraat is 'n wateroplosbare kunsmis.  'n Klein boerderygemeen-

skap bly baie naby 'n rivier, wat hul enigste bron van water is.  Oormatige 
gebruik van hierdie kunsmis oor 'n lang tydperk kan 'n skadelike invloed op 
hierdie gemeenskap hê.  Verduidelik hoe hierdie praktyk die gemeenskap kan 
beïnvloed. 

  
 
 

  (4) 
  [13] 

 

Suurstof 

Stikstof 

Lug 
A 

B 
Salpeter-

suur 

Ammonium- 
nitraat 

Ammoniak 

(fase 1) (fase 2) 

VRAAG 15   
 
'n Leerder versamel elke 15 minute reënwater in aparte houers op 'n reënerige dag. 
Die leerder bepaal die pH van die reënwater en teken die resultate in die tabel 
hieronder op.   

  

 
Houer 1 2 3 4 5 
pH van reënwater 5,2 5,4 5,3 5,6 5,9 
Tyd van versameling (minute) 0 15 30 45 60 

 
15.1 Wat lei die leerder omtrent die suurheid van die reënwater uit die tabel af?    (2) 
 
15.2 Skryf 'n moontlike rede neer hoekom die pH van die reënwater met tyd 

toeneem. 
  

  (2) 
 
15.3 Wat kan die moontlike redes wees vir die lae pH van reënwater in hierdie 

gebied? 
  

  (4) 
 
15.4 Watter invloed sal hierdie tipe omgewing op elk van die volgende hê:   
 
 15.4.1 Mense   
 15.4.2 Waterlewe   
 15.4.3 Geboue    (6) 

[14] 
 
 TOTAAL AFDELING B: 

 
GROOTTOTAAL: 

 115 
 
150 

